
Upamanyuproktam Shiva Stotram

உபமந்யுப்ரோக்தம் ஶிவஸ்தோத்ரம்

உபமந்யுருவாச ।
ஸ்தோத்ரம் வக்ஷ்யாமி தே க்ரு’ஷ்ண பஞ்சாவரணமார்க³த: ।
யோகே³ஶ்வரமித³ம் புண்யம் கர்ம யேந ஸமாப்யதே ॥ 1॥
ஜய ஜய ஜக³தே³கநாத² ஶம்போ⁴ ப்ரக்ரு’திமநோஹர நித்யசித்ஸ்வபா⁴வ ।
அதிக³தகலுஷப்ரபஞ்சவாசாமபி மநஸாம் பத³வீமதீததத்த்வம் ॥ 2॥
ஸ்வபா⁴வநிர்மலாபோ⁴க³ ஜய ஸுந்த³ரசேஷ்டித ।
ஸ்வாத்மதுல்யமஹாஶக்தே ஜய ஶுத்³த⁴கு³ணார்ணவ ॥ 3॥
அநந்தகாந்திஸம்பந்ந ஜயாஸத்³ரு’ஶவிக்³ரஹ ।
அதர்க்யமஹிமாதா⁴ர ஜயாநாகுலமங்க³ள ॥ 4॥
நிரஞ்ஜந நிராதா⁴ர ஜய நிஷ்காரணோத³ய ।
நிரந்தரபராநந்த³ ஜய நிர்வ்ரு’திகாரண ॥ 5॥
ஜயாதிபரமைஶ்வர்ய ஜயாதிகருணாஸ்பத³ ।
ஜய ஸ்வதந்த்ரஸர்வஸ்வ ஜயாஸத்³ரு’ஶவைப⁴வ ॥ 6॥
ஜயாவ்ரு’தமஹாவிஶ்வ ஜயாநாவ்ரு’த கேநசித் ।
ஜயோத்தர ஸமஸ்தஸ்ய ஜயாத்யந்தநிருத்தர ॥ 7॥
ஜயாத்³பு⁴த ஜயாக்ஷுத்³ர ஜயாக்ஷத ஜயாவ்யய ।
ஜயாமேய ஜயாமாய ஜயாபா⁴வ ஜயாமல ॥ 8॥
மஹாபு⁴ஜ மஹாஸார மஹாகு³ண மஹாகத² ।
மஹாப³ல மஹாமாய மஹாரஸ மஹாரத² ॥ 9॥
நம: பரமதே³வாய நம: பரமஹேதவே ।
நமஶ்ஶிவாய ஶாந்தாய நமஶ்ஶிவதராய தே ॥ 10॥
த்வத³தீ⁴நமித³ம் க்ரு’த்ஸ்நம் ஜக³த்³தி⁴ ஸஸுராஸுரம் ।
அதஸ்த்வத்³விஹிதாமாஜ்ஞாம் க்ஷமதே கோऽதிவர்திதும் ॥ 12॥

அயம் புநர்ஜநோ நித்யம் ப⁴வதே³கஸமாஶ்ரய: ।
ப⁴வாநதோऽநுக்³ரு’ஹ்யாஸ்மை ப்ரார்தி²தம் ஸம்ப்ரயச்ச²து ॥ 13॥
ஜயாம்பி³கே ஜக³ந்மாதர்ஜய ஸர்வஜக³ந்மயி ।
ஜயாநவதி⁴கைஶ்வர்யே ஜயாநுபமவிக்³ரஹே ॥ 14॥
ஜய வாங்மநஸாதீதே ஜயாசித்³த்⁴வாந்தப⁴ஞ்ஜிகே ।
ஜய ஜந்மஜராஹீநே ஜய காலோத்தரோத்தரே ॥ 15॥
ஜயாநேகவிதா⁴நஸ்தே² ஜய விஶ்வேஶ்வரப்ரியே ।
ஜய விஶ்வஸுராராத்⁴யே ஜய விஶ்வவிஜ்ரு’ம்பி⁴ணி ॥ 16॥
ஜய மங்க³ளதி³வ்யாங்கி³ ஜய மங்க³ளதீ³பிகே ।
ஜய மங்க³ளசாரித்ரே ஜய மங்க³ளதா³யிநி ॥ 17॥
நம: பரமகல்யாணகு³ணஸஞ்சயமூர்தயே ।
த்வத்த: க²லு ஸமுத்பந்நம் ஜக³த்த்வய்யேவ லீயதே ॥ 18॥
த்வத்³விநாத: ப²லம் தா³துமீஶ்வரோऽபி ந ஶக்நுயாத் ।
ஜந்மப்ரப்⁴ரு’தி தே³வேஶி ஜநோऽயம் த்வது³பாஶ்ரித: ॥ 19॥
அதோऽஸ்ய தவ ப⁴க்தஸ்ய நிர்வர்தய மநோரத²ம் ।
பஞ்சவக்த்ரோ த³ஶபு⁴ஜ: ஶுத்³த⁴ஸ்ப²டிகஸந்நிப: ⁴ ॥ 20॥
வர்ணப்³ரஹ்மகலாதே³ஹோ தே³வஸ்ஸகலநிஷ்கல: ।
ஶிவப⁴க்திஸமாரூட: ⁴ ஶாந்த்யதீதஸ்ஸதா³ஶிவ: ॥ 21॥
ப⁴க்த்யா மயார்சிதோ மஹ்யம் ப்ரார்தி²தம் ஶம் ப்ரயச்ச²து ॥ 21॥
ஸதா³ஶிவாங்கமாரூடா⁴ ஶக்திரிச்சா² ஶிவாஹ்வயா ।
ஜநநீ ஸர்வலோகாநாம் ப்ரயச்ச²து மநோரத²ம் ॥ 22॥
ஶிவயோர்த³யிதா புத்ரௌ தே³வௌ ஹேரம்ப³ஷண்முகௌ² ।
ஶிவாநுபா⁴வௌ ஸர்வஜ்ஞௌ ஶிவஜ்ஞாநாம்ரு’தாஶிநௌ ॥ 23॥
த்ரு’ப்தௌ பரஸ்பரம் ஸ்நிக்³தௌ⁴ ஶிவாப்⁴யாம் நித்யஸத்க்ரு’தௌ ।
ஸத்க்ரு’தௌ ச ஸதா³ தே³வௌ ப்³ரஹ்மாத்³யைஸ்த்ரித³ஶைரபி ॥ 24॥
ஸர்வலோகபரித்ராணம் கர்துமப்⁴யுதி³தௌ ஸதா³ ।
ஸ்வேச்சா²வதாரம் குர்வந்தௌ ஸ்வாம்ஶபே⁴தை³ரநேகஶ: ॥ 25॥

தாவிமௌ ஶிவயோ: பார்ஶ்வே நித்யமித்த²ம் மயார்சிதௌ ।
தயோராஜ்ஞாம் புரஸ்க்ரு’த்ய ப்ரார்தி²தம் மே ப்ரயச்ச²தாம் ॥ 26॥
ஶுத்³த⁴ஸ்ப²டிகஸங்காஶமீஶாநாக்²யம் ஸதா³ஶிவம் ।
மூர்தா⁴பி⁴மாநிநீ மூர்தி: ஶிவஸ்ய பரமாத்மந: ॥ 27॥
ஶிவார்சநரதம் ஶாந்தம் ஶாந்த்யதீதம் மகா²ஸ்தி²தம் ।
பஞ்சாக்ஷராந்திமம் பீ³ஜம் கலாபி:⁴ பஞ்சபி⁴ர்யுதம் ॥ 28॥
ப்ரத²மாவரணே பூர்வம் ஶக்த்யா ஸஹ ஸமர்சிதம் ।
பவித்ரம் பரமம் ப்³ரஹ்ம ப்ரார்தி²தம் மே ப்ரயச்ச²து ॥ 29॥
பா³லஸூர்யப்ரதீகாஶம் புருஷாக்²யம் புராதநம் ।
பூர்வவக்த்ராபி⁴மாநம் ச ஶிவஸ்ய பரமேஷ்டி²ந: ॥ 30॥
ஶாந்த்யாத்மகம் மருத்ஸம்ஸ்த²ம் ஶம்போ:⁴ பாதா³ர்சநே ரதம் ।
ப்ரத²மம் ஶிவபீ³ஜேஷு கலாஸு ச சதுஷ்கலம் ॥ 31॥
பூர்வபா⁴கே³ மயா ப⁴க்த்யா ஶக்த்யா ஸஹ ஸமர்சிதம் ।
பவித்ரம் பரமம் ப்³ரஹ்ம ப்ரார்தி²தம் மே ப்ரயச்ச²து ॥ 32॥
அஞ்ஜநாதி³ப்ரதீகாஶமகோ⁴ரம் கோ⁴ரவிக்³ரஹம் ।
தே³வஸ்ய த³க்ஷிணம் வக்த்ரம் தே³வதே³வபதா³ர்சகம் ॥ 33॥
வித்³யாபாத³ம் ஸமாரூட⁴ம் வஹ்நிமண்ட³லமத்⁴யக³ம் ।
த்³விதீயம் ஶிவபீ³ஜேஷு கலாஸ்வஷ்டகலாந்விதம் ॥ 34॥
ஶம்போ⁴ர்த³க்ஷிணதி³க்³பா⁴கே³ ஶக்த்யா ஸஹ ஸமர்சிதம் ।
பவித்ரம் மத்⁴யமம் ப்³ரஹ்ம ப்ரார்தி²தம் மே ப்ரயச்ச²து ॥ 35॥
குங்குமக்ஷோத³ஸங்காஶம் வாமாக்²யம் வரவேஷத்⁴ரு’க் ।
வக்த்ரமுத்தரமீஶஸ்ய ப்ரதிஷ்டா²யாம் ப்ரதிஷ்டி²தம் ॥ 36॥
வாரிமண்ட³லமத்⁴யஸ்த²ம் மஹாதே³வார்சநே ரதம் ।
துரீயம் ஶிவபீ³ஜேஷு த்ரயோத³ஶகலாந்விதம் ॥ 37॥
தே³வஸ்யோத்தரதி³க்³பா⁴கே³ ஶக்த்யா ஸஹ ஸமர்சிதம் ।
பவித்ரம் பரமம் ப்³ரஹ்ம ப்ரார்தி²தம் மே ப்ரயச்ச²து ॥ 38॥
ஶங்க²குந்தே³ந்து³த⁴வளம் ஸந்த்⁴யாக்²யம் ஸௌம்யலக்ஷணம் ।
ஶிவஸ்ய பஶ்சிமம் வக்த்ரம் ஶிவபாதா³ர்சநே ரதம் ॥ 39॥

நிவ்ரு’த்திபத³நிஷ்ட²ம் ச ப்ரு’தி²வ்யாம் ஸமவஸ்தி²தம் ।
த்ரு’தீயம் ஶிவபீ³ஜேஷு கலாபி⁴ஶ்சாஷ்டபி⁴ர்யுதம் ॥ 40॥
தே³வஸ்ய பஶ்சிமே பா⁴கே³ ஶக்த்யா ஸஹ ஸமர்சிதம் ।
பவித்ரம் பரமம் ப்³ரஹ்ம ப்ரார்தி²தம் மே ப்ரயச்ச²து ॥ 41॥
ஶிவஸ்ய து ஶிவாயாஶ்ச ஹ்ரு’ந்மூர்திஶிவபா⁴விதே ।
தயோராஜ்ஞாம் புரஸ்க்ரு’த்ய தே மே காமம் ப்ரயச்ச²தாம் ॥ 42॥
ஶிவஸ்ய ச ஶிவாயாஶ்ச ஶிகா²மூர்திஶிவாஶ்ரிதே ।
ஸத்க்ரு’த்ய ஶிவயோராஜ்ஞாம் தே மே காமம் ப்ரயச்ச²தாம் ॥ 43॥
ஶிவஸ்ய ச ஶிவாயாஶ்ச வர்மணா ஶிவபா⁴விதே ।
ஸத்க்ரு’த்ய ஶிவயோராஜ்ஞாம் தே மே காமம் ப்ரயச்ச²தாம் ॥ 44॥
ஶிவஸ்ய ச ஶிவாயாஶ்ச நேத்ரமூர்திஶிவாஶ்ரிதே ।
ஸத்க்ரு’த்ய ஶிவயோராஜ்ஞாம் தே மே காமம் ப்ரயச்ச²தாம் ॥ 45॥
அஸ்த்ரமூர்தீ ச ஶிவயோர்நித்யமர்சநதத்பரே ।
ஸத்க்ரு’த்ய ஶிவயோராஜ்ஞாம் தே மே காமம் ப்ரயச்ச²தாம் ॥ 46॥
வாமோ ஜ்யேஷ்ட²ஸ்ததா² ருத்³ர: காலோ விகரணஸ்ததா² ।
ப³லோ விகரணஶ்சைவ ப³லப்ரமத²ந: பர: ॥ 47॥
ஸர்வபூ⁴தஸ்ய த³மநஸ்தாத்³ரு’ஶாஶ்சாஷ்டஶக்தய: ।
ப்ரார்தி²தம் மே ப்ரயச்ச²ந்து ஶிவயோரேவ ஶாஸநாத் ॥ 48॥
அதா²நந்தஶ்ச ஸூக்ஷ்மஶ்ச ஶிவஶ்சாப்யேகநேத்ரக: ।
ஏக ருத்³ராக்²யமூர்திஶ்ச ஶ்ரீகண்ட²ஶ்ச ஶிக²ண்ட³க: ॥ 49॥
ததா²ஷ்டௌ ஶக்தயஸ்தேஷாம் த்³விதீயாவரணேऽர்சிதா: ।
தே மே காமம் ப்ரயச்ச²ந்து ஶிவயோரேவ ஶாஸநாத் ॥ 50॥
ப⁴வாத்³யா மூர்தயஶ்சாஷ்டௌ தாஸாமபி ச ஶக்தய: ।
மஹாதே³வாத³யஶ்சாந்யே ததை²காத³ஶமூர்தய: ॥ 51॥
ஶக்திபி⁴ஸ்ஸஹிதாஸ்ஸர்வே த்ரு’தீயாவரணே ஸ்தி²தா: ।
ஸத்க்ரு’த்ய ஶிவயோராஜ்ஞாம் தி³ஶந்து ப²லமீப்ஸிதம் ॥ 52॥
வ்ரு’க்ஷராஜோ மஹாதேஜா மஹாமேக⁴ஸமஸ்வந: ।

மேருமந்த³ரகைலாஸஹிமாத்³ரிஶிக²ரோபம: ॥ 53॥
ஸிதாப்⁴ரஶிக²ராகார: ககுதா³ பரிஶோபி⁴த: ।
மஹாபோ⁴கீ³ந்த்³ரகல்பேந வாலேந ச விராஜித: ॥ 54॥
ரக்தாஸ்யஶ‍்ரு’ங்க³சரணௌ ரக்தப்ராயவிலோசந: ।
பீவரோந்நதஸர்வாங்க³ஸ்ஸுசாருக³மநோஜ்ஜ்வல: ॥ 55॥
ப்ரஶஸ்தலக்ஷண:ஶ்ரீமாந்ப்ரஜ்வலந்மணிபூ⁴ஷண: ।
ஶிவப்ரிய: ஶிவாஸக்த: ஶிவயோர்த்⁴வஜவாஹந: ॥ 56॥
ததா² தச்சரணந்யாஸபாவிதாபரவிக்³ரஹ: ।
கோ³ராஜபுருஷ:ஶ்ரீமாஞ்ச்²ரீமச்சூ²லவராயுத: ⁴ ।
தயோராஜ்ஞாம் புரஸ்க்ரு’த்ய ஸ மே காமம் ப்ரயச்ச²து ॥ 57॥
நந்தீ³ஶ்வரோ மஹாதேஜா நகே³ந்த்³ரதநயாத்மஜ: ।
ஸநாராயணகைர்தே³வைர்நித்யமப்⁴யர்ச்ய வந்தி³த: ॥ 58॥
ஶர்வஸ்யாந்த:புரத்³வாரி ஸார்த⁴ம் பரிஜநை:ஸ்தி²த: ।
ஸர்வேஶ்வரஸமப்ரக்²யஸ்ஸர்வாஸுரவிமர்த³ந: ॥ 59॥
ஸர்வேஷாம் ஶிவத⁴ர்மாணாமத்⁴யக்ஷத்வேऽபி⁴ஷேசித: ।
ஶிவப்ரியஶ்ஶிவாஸக்தஶ்ஶ்ரீமச்சூ²லவராயுத: ⁴ ॥ 60॥
ஶிவாஶ்ரிதேஷு ஸம்ஸக்தஸ்த்வநுரக்தஶ்ச தைரபி ।
ஸத்க்ரு’த்ய ஶிவயோராஜ்ஞாம் ஸ மே காமம் ப்ரயச்ச²து ॥ 61॥
மஹாகாலோ மஹாபா³ஹுர்மஹாதே³வ இவாபர: ।
மஹாதே³வாஶ்ரிதாநாம் து நித்யமேவாபி⁴ரக்ஷது ॥ 62॥
ஶிவப்ரிய: ஶிவாஸக்தஶ்ஶிவயோரர்சகஸ்ஸதா³ ।
ஸத்க்ரு’த்ய ஶிவயோராஜ்ஞாம் ஸ மே தி³ஶது காங்க்ஷிதம் ॥ 63॥
ஸர்வஶாஸ்த்ரார்த²தத்த்வஜ்ஞ: ஶாஸ்தா விஷ்ணோ: பரா தநு: ।
மஹாமோஹாத்மதநயோ மது⁴மாம்ஸாஸவப்ரிய: ।
தயோராஜ்ஞாம் புரஸ்க்ரு’த்ய ஸ மே காமம் ப்ரயச்ச²து ॥ 64॥
ப்³ரஹ்மாணீ சைவ மாஹேஶீ கௌமாரீ வைஷ்ணவீ ததா² ।
வாராஹீ சைவ மாஹேந்த்³ரீ சாமுண்டா³ சண்ட³விக்ரமா ॥ 65॥
ஏதா வை மாதர:ஸப்த ஸர்வலோகஸ்ய மாதர: ।

ப்ரார்தி²தம் மே ப்ரயச்ச²ந்து பரமேஶ்வரஶாஸநாத் ॥ 66॥
மத்தமாதங்க³வத³நோ க³ங்கோ³மாஶங்கராத்மஜ: ।
ஆகாஶதே³ஹோ தி³க்³பா³ஹுஸ்ஸோமஸூர்யாக்³நிலோசந: ॥ 67॥
ஐராவதாதி³பி⁴ர்தி³வ்யைர்தி³க்³க³ஜைர்நித்யமர்சித: ।
ஶிவஜ்ஞாநமதோ³த்³பி⁴ந்நஸ்த்ரித³ஶாநாமவிக்⁴நக்ரு’த் ॥ 68॥
விக்⁴நக்ரு’ச்சாஸுராதீ³நாம் விக்⁴நேஶ: ஶிவபா⁴வித: ।
ஸத்க்ரு’த்ய ஶிவயோராஜ்ஞாம் ஸ மே தி³ஶது காங்க்ஷிதம் ॥ 69॥
ஷண்முக²ஶ்ஶிவஸம்பூ⁴த: ஶக்திவஜ்ரத⁴ர: ப்ரபு: ⁴ ।
அக்³நேஶ்ச தநயோ தே³வோ ஹ்யபர்ணாதநய: புந: ॥ 70॥
க³ங்கா³யாஶ்ச க³ணாம்பா³யா: க்ரு’த்திகாநாம் ததை²வ ச ।
விஶாகே²ந ச ஶாகே²ந நைக³மேயேந சாவ்ரு’த: ॥ 71॥
இந்த்³ரஜிச்சந்த்³ரஸேநாநீஸ்தாரகாஸுரஜித்ததா² ।
ஶைலாநாம் மேருமுக்²யாநாம் வேத⁴கஶ்ச ஸ்வதேஜஸா ॥ 72॥
தப்தசாமீகரப்ரக்²ய: ஶதபத்ரத³லேக்ஷண: ।
குமாரஸ்ஸுகுமாராணாம் ரூபோதா³ஹரணம் மஹத் ॥ 73॥
ஶிவப்ரிய: ஶிவாஸக்த: ஶிவபாதா³ர்சகஸ்ஸதா³ ।
ஸத்க்ரு’த்ய ஶிவயோராஜ்ஞாம் ஸ மே தி³ஶது காங்க்ஷிதம் ॥ 74॥
ஜ்யேஷ்டா² வரிஷ்டா² வரதா³ ஶிவயோர்யஜநேரதா ।
தயோராஜ்ஞாம் புரஸ்க்ரு’த்ய ஸா மே தி³ஶது காங்க்ஷிதம் ॥ 75॥
த்ரைலோக்யவந்தி³தா ஸாக்ஷாது³ல்காகாரா க³ணாம்பி³கா ।
ஜக³த்ஸ்ரு’ஷ்டிவிவ்ரு’த்³த்⁴யர்த²ம் ப்³ரஹ்மணாऽப்⁴யர்தி²தா ஶிவாத் ॥ 76॥
ஶிவாயா: ப்ரவிப⁴க்தாயா ப்⁴ருவோரந்தரநிஸ்ஸ்ரு’தா: ।
த³க்ஷாயணீ ஸதீ மேநா ததா²ஹைமவதீ ஹ்யுமா ॥ 77॥
கௌஶிக்யாஶ்சைவ ஜநநீ ப⁴த்³ரகால்யாஸ்ததை²வ ச ।
அபர்ணாயாஶ்ச ஜநநீ பாடலாயாஸ்ததை²வ ச ॥ 78॥
ஶிவார்சநரதா நித்யம் ருத்³ராணீ ருத்³ரவல்லபா⁴ ।
ஸத்க்ரு’த்ய ஶிவயோராஜ்ஞாம் ஸா மே தி³ஶது காங்க்ஷிதம் ॥ 79॥

சண்ட:³ஸர்வக³ணேஶாந: ஶம்போ⁴ர்வத³நஸம்ப⁴வ: ।
ஸத்க்ரு’த்ய ஶிவயோராஜ்ஞாம் ஸ மே தி³ஶது காங்க்ஷிதம் ॥ 80॥
பிங்க³லோ க³ணப:ஶ்ரீமாஞ்சி²வாஸக்த: ஶிவப்ரிய: ।
ஆஜ்ஞயா ஶிவயோரேவ ஸ மே காமம் ப்ரயச்ச²து ॥ 81॥
ப்⁴ரு’ங்கீ³ஶோ நாம க³ணப: ஶிவராத⁴நதத்பர: ।
ப்ரயச்ச²து ஸ மே காமம் பத்யுராஜ்ஞாபுர:ஸரம் ॥ 82॥
வீரப⁴த்³ரோ மஹாதேஜா ஹிமகுந்தே³ந்து³ஸந்நிப: ⁴ ।
ப⁴த்³ரகாலீப்ரியோ நித்யம் மாத்ரூ’ணாம் சாபி⁴ரக்ஷிதா ॥ 83॥
யஜ்ஞஸ்ய ச ஶிரோஹர்தா த³க்ஷஸ்ய ச து³ராத்மந: ।
உபேந்த்³ரேந்த்³ரயமாதீ³நாம் தே³வாநாமங்க³ரக்ஷக: ॥ 84॥
ஶிவஸ்யாநுசர:ஶ்ரீமாஞ்சி²வஶாஸநபாலக: ।
ஶிவயோ: ஶாஸநாதே³வ ஸ மே தி³ஶது காங்க்ஷிதம் ॥ 85॥
ஸரஸ்வதீ மஹேஶஸ்ய வாக்ஸரோஜஸமுத்³ப⁴வா ।
ஶிவயோ: பூஜநே ஸக்தா ஸா மே தி³ஶது காங்க்ஷிதம் ॥ 86॥
விஷ்ணோர்வக்ஷ:ஸ்தி²தா லக்ஷ்மீ: ஶிவயோ: பூஜநே ரதா ।
ஶிவயோ: ஶாஸநாதே³வ ஸா மே தி³ஶது காங்க்ஷிதம் ॥ 87॥
மஹாமோடீ மஹாதே³வ்யா: பாத³பூஜாபராயணா ।
தஸ்யா ஏவ நியோகே³ந ஸா மே தி³ஶது காங்க்ஷிதம் ॥ 88॥
கௌஶிகீ ஸிம்ஹமாரூடா⁴ பார்வத்யா: பரமா ஸுதா ।
விஷ்ணோர்நித்³ராமஹாமாயா மஹாமஹிஷமர்தி³நீ ॥ 89॥
நிஶும்ப⁴ஶும்ப⁴ஸம்ஹத்ரீ மது⁴மாம்ஸாஸவப்ரியா ।
ஸத்க்ரு’த்ய ஶாஸநம் மாதுஸ்ஸா மே தி³ஶது காங்க்ஷிதம் ॥ 90॥
ருத்³ரா ருத்³ரஸமப்ரக்²யா: ப்ரமதா:² ப்ரதி²தௌஜஸ: ।
பூ⁴தாக்²யாஶ்ச மஹாவீர்யா மஹாதே³வஸமப்ரபா:⁴ ॥ 91॥
நித்யமுக்தா நிருபமா நிர்த்³வந்த்³வா நிருபப்லவா: ।
ஸஶக்தயஸ்ஸாநுசராஸ்ஸர்வலோகநமஸ்க்ரு’தா: ॥ 92॥
ஸர்வேஷாமேவ லோகாநாம் ஸ்ரு’ஷ்டிஸம்ஹரணக்ஷமா: ।
பரஸ்பராநுரக்தாஶ்ச பரஸ்பரமநுவ்ரதா: ॥ 93॥

பரஸ்பரமதிஸ்நிக்³தா:⁴ பரஸ்பரநமஸ்க்ரு’தா: ।
ஶிவப்ரியதமா நித்யம் ஶிவலக்ஷணலக்ஷிதா: ॥ 94॥
ஸௌம்யாதா⁴ராஸ்ததா²மிஶ்ராஶ்சாந்தராலத்³வயாத்மிகா: ।
விரூபாஶ்ச ஸுரூபாஶ்ச நாநாரூபத⁴ராஸ்ததா² ॥ 95॥
ஸத்க்ரு’த்ய ஶிவயோராஜ்ஞாம் தே மே காமம் தி³ஶந்து வை ।
தே³வ்யா ப்ரியஸகீ²வர்கோ³ தே³வீலக்ஷணலக்ஷித: ॥ 96॥
ஸஹிதோ ருத்³ரகந்யாபி: ⁴ ஶக்திபி⁴ஶ்சாப்யநேகஶ: ।
த்ரு’தீயாவரணே ஶம்போ⁴ர்ப⁴க்த்யா நித்யம் ஸமர்சித: ॥ 97॥
ஸத்க்ரு’த்ய ஶிவயோராஜ்ஞாம் ஸ மே தி³ஶது மங்க³ளம் ।
தி³வாகரோ மஹேஶஸ்ய மூர்திர்தீ³ப்திஸுமண்ட³ல: ॥ 98॥
நிர்கு³ணோ கு³ணஸங்கீர்ணஸ்ததை²வ கு³ணகேவல: ।
அவிகாராத்மகஶ்சாத்³ய ஏகஸ்ஸாமாந்யவிக்ரிய: ॥ 99॥
அஸாதா⁴ரணகர்மா ச ஸ்ரு’ஷ்டிஸ்தி²திலயக்ரமாத் ।
ஏவம் த்ரிதா⁴ சதுர்தா⁴ ச விப⁴க்தா: பஞ்சதா⁴ புந: ॥ 100॥
சதுர்தா²வரணே ஶம்போ: ⁴ பூஜிதஶ்சாநுகை:³ஸஹ ।
ஶிவப்ரிய: ஶிவாஸக்த: ஶிவபாதா³ர்சநே ரத: ॥ 101॥
ஸத்க்ரு’த்ய ஶிவயோராஜ்ஞாம் ஸ மே தி³ஶது மங்க³ளம் ।
தி³வாகரஷட³ங்கா³நி தீ³ப்தாத்³யாஶ்சாஷ்டஶக்தய: ॥ 102॥
ஆதி³த்யோ பா⁴ஸ்கரோ பா⁴நூ ரவிஶ்சேத்யநுபூர்வஶ: ।
அர்கோ ப்³ரஹ்மா ததா² ருத்³ரோ விஷ்ணுஶ்சாதி³த்யமூர்தய: ॥ 103॥
விஸ்தராஸுதராபோ³தி⁴ந்யாப்யாயிந்யபரா: புந: ।
உஷா ப்ரபா⁴ ததா² ப்ரஜ்ஞா ஸந்த்⁴யா சேத்யபி ஶக்தய: ॥ 104॥
ஸோமாதி³கேதுபர்யந்தா க்³ரஹாஶ்ச ஶிவபா⁴விதா: ।
ஶிவயோராஜ்ஞயா நுந்நா மங்க³ளம் ப்ரதி³ஶந்து மே ॥ 105॥
அத²வா த்³வாத³ஶாதி³த்யாஸ்ததா² த்³வாத³ஶ ஶக்தய: ।
ரு’ஷயோ தே³வக³ந்த⁴ர்வா: பந்நகா³ப்ஸரஸாம் க³ணா: ॥ 106॥
க்³ராமண்யஶ்ச ததா² யக்ஷா ராக்ஷஸாஶ்சாஸுராஸ்ததா² ।

ஸப்தஸப்தக³ணாஶ்சைதே ஸப்தச்ச²ந்தோ³மயா ஹயா: ॥ 107॥
வாலகி²ல்யாத³யஶ்சைவ ஸர்வே ஶிவபதா³ர்சகா: ।
ஸத்க்ரு’த்ய ஶிவயோராஜ்ஞாம் மங்க³ளம் ப்ரதி³ஶந்து மே ॥ 108॥
ப்³ரஹ்மாத² தே³வதே³வஸ்ய மூர்திர்பூ⁴மண்ட³லாதி⁴ப: ।
சது:ஷஷ்டிகு³ணைஶ்வர்யோ பு³த்³தி⁴தத்த்வே ப்ரதிஷ்டி²த: ॥ 109॥
நிர்கு³ணோ கு³ணஸம்ங்கீர்ணஸ்ததை²வ கு³ணகேவல: ।
அவிகாராத்மகோ தே³வஸ்ததஸ்ஸாதா⁴ரண: புர: ॥ 110॥
அஸாதா⁴ரணகர்மா ச ஸ்ரு’ஷ்டிஸ்தி²திலயக்ரமாத் ।
பு⁴வம் த்ரிதா⁴ சதுர்தா⁴ ச விப⁴க்த: பஞ்சதா⁴ புந: ॥ 111॥
சதுர்தா²வரணே ஶம்போ⁴ பூஜிதஶ்ச ஸஹாநுகை:³ ।
ஶிவப்ரிய: ஶிவாஸக்தஶ்ஶிவபாதா³ர்சநே ரத: ॥ 112॥
ஸத்க்ரு’த்ய ஶிவயோராஜ்ஞாம் ஸ மே தி³ஶது மங்க³ளம் ।
ஹிரண்யக³ர்போ⁴ லோகேஶோ விராட்காலஶ்ச பூருஷ: ॥ 113॥
ஸநத்குமார:ஸநக:ஸநந்த³ஶ்ச ஸநாதந: ।
ப்ரஜாநாம் பதயஶ்சைவ த³க்ஷாத்³யா ப்³ரஹ்மஸூநவ: ॥ 114॥
ஏகாத³ஶ ஸபத்நீகா த⁴ர்மஸ்ஸங்கல்ப ஏவ ச ।
ஶிவார்சநரதாஶ்சைதே ஶிவப⁴க்திபராயணா: ॥ 115॥
ஶிவாஜ்ஞாவஶகா³ஸ்ஸர்வே தி³ஶந்து மம மங்க³ளம் ।
சத்வாரஶ்ச ததா² வேதா³ஸ்ஸேதிஹாஸபுராணகா: ॥ 116॥
த⁴ர்மஶாஸ்த்ராணி வித்³யாபி⁴ர்வைதி³கீபி⁴ஸ்ஸமந்விதா: ।
பரஸ்பரவிருத்³தா⁴ர்தா:² ஶிவப்ரக்ரு’திபாத³கா: ॥ 117॥
ஸத்க்ரு’த்ய ஶிவயோராஜ்ஞாம் மங்க³ளம் ப்ரதி³ஶந்து மே ।
அத² ருத்³ரோ மஹாதே³வ: ஶம்போ⁴ர்மூர்திர்க³ரீயஸீ ॥ 118॥
வாஹ்நேயமண்ட³லாதீ⁴ஶ: பௌருஷைஶ்வர்யவாந்ப்ரபு:⁴ ।
ஶிவாபி⁴மாநஸம்பந்நோ நிர்கு³ணஸ்த்ரிகு³ணாத்மக: ॥ 119॥
கேவலம் ஸாத்த்விகஶ்சாபி ராஜஸஶ்சைவ தாமஸ: ।
அவிகாரரத: பூர்வம் ததஸ்து ஸமவிக்ரிய: ॥ 120॥

அஸாதா⁴ரணகர்மா ச ஸ்ரு’ஷ்ட்யாதி³கரணாத்ப்ரு’த²க் ।
ப்³ரஹ்மணோऽபி ஶிரஶ்சே²த்தா ஜநகஸ்தஸ்ய தத்ஸுத: ॥ 121॥
ஜநகஸ்தநயஶ்சாபி விஷ்ணோரபி நியாமக: ।
போ³த⁴கஶ்ச தயோர்நித்யமநுக்³ரஹகர: ப்ரபு: ⁴ ॥ 122॥
அண்ட³ஸ்யாந்தர்ப³ஹிர்வர்தீ ருத்³ரோ லோகத்³வயாதி⁴ப: ।
ஶிவப்ரிய: ஶிவாஸக்த: ஶிவபாதா³ர்சநே ரத: ॥ 123॥
ஶிவஸ்யாஜ்ஞாம் புரஸ்க்ரு’த்ய ஸ மே தி³ஶது மங்க³ளம் ।
தஸ்ய ப்³ரஹ்ம ஷட³ங்கா³நி வித்³யேஶாந்தம் ததா²ஷ்டகம் ॥ 124॥
சத்வாரோ மூர்திபே⁴தா³ஶ்ச ஶிவபூர்வா: ஶிவார்சகா: ।
ஶிவோ ப⁴வோ ஹரஶ்சைவ ம்ரு’ட³ஶ்சைவ ததா²பர: ।
ஶிவஸ்யாஜ்ஞாம் புரஸ்க்ரு’த்ய மங்க³ளம் ப்ரதி³ஶந்து மே ॥ 125॥
அத² விஷ்ணுர்மஹேஶஸ்ய ஶிவஸ்யைவ பரா தநு: ।
வாரிதத்த்வாதி⁴ப:ஸாக்ஷாத³வ்யக்தபத³ஸம்ஸ்தி²த: ॥ 126॥
நிர்கு³ணஸ்ஸத்த்வப³ஹுலஸ்ததை²வ கு³ணகேவல: ।
அவிகாராபி⁴மாநீ ச த்ரிஸாதா⁴ரணவிக்ரிய: ॥ 127॥
அஸாதா⁴ரணகர்மா ச ஸ்ரு’ஷ்ட்யாதி³கரணாத்ப்ரு’த²க் ।
த³க்ஷிணாங்க³ப⁴வேநாபி ஸ்பர்த⁴மாந:ஸ்வயம்பு⁴வா ॥ 128॥
ஆத்³யேந ப்³ரஹ்மணா ஸாக்ஷாத்ஸ்ரு’ஷ்ட:ஸ்ரஷ்டா ச தஸ்ய து ।
அண்ட³ஸ்யாந்தர்ப³ஹிர்வர்தீ விஷ்ணுர்லோகத்³வயாதி⁴ப: ॥ 129॥
அஸுராந்தகரஶ்சக்ரீ ஶக்ரஸ்யாபி ததா²நுஜ: ।
ப்ராது³ர்பூ⁴தஶ்ச த³ஶதா⁴ ப்⁴ரு’கு³ஶாபச்ச²லாதி³ஹ ॥ 130॥
பூ⁴பா⁴ரநிக்³ரஹார்தா²ய ஸ்வேச்ச²யாவாதரத்க்ஷிதௌ ।
அப்ரமேயப³லோ மாயீ மாயயா மோஹயஞ்ஜக³த் ॥ 131॥
மூர்திம் க்ரு’த்வா மஹாவிஷ்ணும் ஸதா³விஷ்ணுமதா²பி வா ।
வைஷ்ணவை: பூஜிதோ நித்யம் மூர்தித்ரயமயாஸநே ॥ 132॥
ஶிவப்ரிய: ஶிவாஸக்த: ஶிவபாதா³ர்சநே ரத: ।
ஶிவஸ்யாஜ்ஞாம் புரஸ்க்ரு’த்ய ஸ மே தி³ஶது மங்க³ளம் ॥ 133॥
வாஸுதே³வோऽநிருத்³த⁴ஶ்ச ப்ரத்³யும்நஶ்ச தத: பர: ।

ஸங்கர்ஷணஸ்ஸமாக்²யாதாஶ்சதஸ்ரோ மூர்தயோ ஹரே: ॥ 134॥
மத்ஸ்ய:கூர்மோ வராஹஶ்ச நாரஸிம்ஹோऽத² வாமந: ।
ராமத்ரயம் ததா² க்ரு’ஷ்ணோ விஷ்ணுஸ்துரக³வக்த்ரக: ॥ 135॥
சக்ரம் நாராயணஸ்யாஸ்த்ரம் பாஞ்சஜந்யம் ச ஶார்ங்க³கம் ।
ஸத்க்ரு’த்ய ஶிவயோராஜ்ஞாம் மங்க³ளம் ப்ரதி³ஶந்து மே ॥ 136॥
ப்ரபா⁴ ஸரஸ்வதீ கௌ³ரீ லக்ஷ்மீஶ்ச ஶிவபா⁴விதா ।
ஶிவயோ: ஶாஸநாதே³தா மங்க³ளம் ப்ரதி³ஶந்து மே ॥ 137॥
இந்த்³ரோऽக்³நிஶ்ச யமஶ்சைவ நிர்ரு’திர்வருணஸ்ததா² ।
வாயு: ஸோம:குபே³ரஶ்ச ததே²ஶாநஸ்த்ரிஶூலத்⁴ரு’க் ॥ 138॥
ஸர்வே ஶிவார்சநரதா: ஶிவஸத்³பா⁴வபா⁴விதா: ।
ஸத்க்ரு’த்ய ஶிவயோராஜ்ஞாம் மங்க³ளம் ப்ரதி³ஶந்து மே ॥ 139॥
த்ரிஶூலமத² வஜ்ரம் ச ததா² பரஶுஸாயகௌ ।
க²ட்³க³பாஶாங்குஶாஶ்சைவ பிநாகஶ்சாயுதோ⁴த்தம: ॥ 140॥
தி³வ்யாயுதா⁴நி தே³வஸ்ய தே³வ்யாஶ்சைதாநி நித்யஶ: ।
ஸத்க்ரு’த்ய ஶிவயோராஜ்ஞாம் ரக்ஷாம் குர்வந்து மே ஸதா³ ॥ 141॥
வ்ரு’ஷரூபத⁴ரோ தே³வ: ஸௌரபே⁴யோ மஹாப³ல: ।
வட³வாக்²யாநலஸ்பர்தா⁴ம் பஞ்சகோ³மாத்ரு’பி⁴ர்வ்ரு’த: ॥ 142॥
வாஹநத்வமநுப்ராப்தஸ்தபஸா பரமேஶயோ: ।
தயோராஜ்ஞாம் புரஸ்க்ரு’த்ய ஸ மே காமம் ப்ரயச்ச²து ॥ 143॥
நந்தா³ஸுநந்தா³ஸுரபி: ⁴ ஸுஶீலா ஸுமநா ததா² ।
பஞ்சகோ³மாதரஸ்த்வேதாஶ்ஶிவலோகே வ்யவஸ்தி²தா: ॥ 144॥
ஶிவப⁴க்திபரா நித்யம் ஶிவார்சநபராயணா: ।
ஶிவயோ: ஶாஸநாதே³வ தி³ஶந்து மம வாஞ்சி²தம் ॥ 145॥
க்ஷேத்ரபாலோ மஹாதேஜா நீலஜீமூதஸந்நிப: ⁴ ।
த³ம்ஷ்ட்ராகராலவத³ந:ஸ்பு²ரத்³ரக்தாத⁴ரோஜ்ஜ்வல: ॥ 146॥
ரக்தோர்த்⁴வமூர்த⁴ஜ:ஶ்ரீமாந்ப்⁴ருகுடீகுடிலேக்ஷண: ।
ரக்தவ்ரு’த்தத்ரிநயந: ஶஶிபந்நக³பூ⁴ஷண: ॥ 147॥

நக்³நஸ்த்ரிஶூலபாஶாஸிகபாலோத்³யதபாணிக: ।
பை⁴ரவோ பை⁴ரவை:ஸித்³தை⁴ர்யோகி³நீபி⁴ஶ்ச ஸம்வ்ரு’த: ॥ 148॥
க்ஷேத்ரே க்ஷேத்ரே ஸமாஸீந:ஸ்தி²தோ யோ ரக்ஷகஸ்ஸதாம் ।
ஶிவப்ரணாமபரம: ஶிவஸத்³பா⁴வபா⁴வித: ॥ 149॥
ஶிவாஶ்ரிதாந்விஶேஷேண ரக்ஷந்புத்ராநிவௌரஸாந் ।
ஸத்க்ரு’த்ய ஶிவயோராஜ்ஞாம் ஸ மே தி³ஶது மங்க³ளம் ॥ 150॥
தாலஜங்கா⁴த³யஸ்தஸ்ய ப்ரத²மாவரணேऽர்சிதா: ।
ஸத்க்ரு’த்ய ஶிவயோராஜ்ஞாம் சத்வார:ஸமவந்து மாம் ॥ 151॥
பை⁴ரவாத்³யாஶ்ச யே சாந்யே ஸமந்தாத்தஸ்ய வேஷ்டிதா: ।
தேऽபி மாமநுக்³ரு’ஹ்ணந்து ஶிவஶாஸநகௌ³ரவாத் ॥ 152॥
நாரதா³த்³யாஶ்ச முநயோ தி³வ்யா தே³வைஶ்ச பூஜிதா: ।
ஸாத்⁴யா நாகா³ஶ்ச யே தே³வா ஜநலோகநிவாஸிந: ॥ 153॥
விநிவ்ரு’த்தாதி⁴காராஶ்ச மஹர்லோகநிவாஸிந: ।
ஸப்தர்ஷயஸ்ததா²ந்யே வை வைமாநிககு³ணைஸ்ஸஹ ॥ 154॥
ஸர்வே ஶிவார்சநரதா: ஶிவாஜ்ஞாவஶவர்திந: ।
ஶிவயோராஜ்ஞயா மஹ்யம் தி³ஶந்து மம காங்க்ஷிதம் ॥ 155॥
க³ந்த⁴ர்வாத்³யா: பிஶாசாந்தாஶ்சதஸ்ரோ தே³வயோநய: ।
ஸித்³தா⁴ வித்³யாத⁴ராத்³யாஶ்ச யேऽபி சாந்யே நப⁴ஶ்சரா: ॥ 156॥
அஸுரா ராக்ஷஸாஶ்சைவ பாதாலதலவாஸிந: ।
அநந்தாத்³யாஶ்ச நாகே³ந்த்³ரா வைநதேயாத³யோ த்³விஜா: ॥ 157॥
கூஷ்மாண்டா:³ ப்ரேதவேதாலா க்³ரஹா பூ⁴தக³ணா: பரே ।
டா³கிந்யஶ்சாபி யோகி³ந்ய: ஶாகிந்யஶ்சாபி தாத்³ரு’ஶா: ॥ 158॥
க்ஷேத்ராராமக்³ரு’ஹாதீ³நி தீர்தா²ந்யாயதநாநி ச ।
த்³வீபா:ஸமுத்³ரா நத்³யஶ்ச நதா³ஶ்சாந்யே ஸராம்ஸி ச ॥ 159॥
கி³ரயஶ்ச ஸுமேர்வாத்³யா: காநநாநி ஸமந்தத: ।
பஶவ: பக்ஷிணோ வ்ரு’க்ஷா: க்ரு’மிகீடாத³யோ ம்ரு’கா:³ ॥ 160॥
பு⁴வநாந்யபி ஸர்வாணி பு⁴வநாநாமதீ⁴ஶ்வரா: ।
அண்டா³ந்யாவரணைஸ்ஸார்த⁴ம் மாஸாஶ்ச த³ஶ தி³க்³க³ஜா: ॥ 161॥

வர்ணா: பதா³நி மந்த்ராஶ்ச தத்த்வாந்யபி ஸஹாதி⁴பை: ।
ப்³ரஹ்மாண்ட³தா⁴ரகா ருத்³ரா ருத்³ராஶ்சாந்யே ஸஶக்திகா: ॥ 162॥
யச்ச கிஞ்சிஜ்ஜக³த்யஸ்மிந்த்³ரு’ஷ்டம் சாநுமிதம் ஶ்ருதம் ।
ஸர்வே காமம் ப்ரயச்ச²ந்து ஶிவயோரேவ ஶாஸநாத் ॥ 163॥
அத² வித்³யா பரா ஶைவீ பஶுபாஶவிமோசிநீ ।
பஞ்சார்த²ஸம்ஜ்ஞிதா தி³வ்யா பஶுவித்³யாப³ஹிஷ்க்ரு’தா ॥ 164॥
ஶாஸ்த்ரம் ச ஶிவத⁴ர்மாக்²யம் த⁴ர்மாக்²யம் ச தது³த்தரம் ।
ஶைவாக்²யம் ஶிவத⁴ர்மாக்²யம் புராணம் ஶ்ருதிஸம்மிதம் ॥ 165॥
ஶைவாக³மாஶ்ச யே சாந்யே காமிகாத்³யாஶ்சதுர்விதா: ⁴ ।
ஶிவாப்⁴யாமவிஶேஷேண ஸத்க்ரு’த்யேஹ ஸமர்சிதா: ॥ 166॥
தாப்⁴யாமேவ ஸமாஜ்ஞாதா மமாபி⁴ப்ரேதஸித்³த⁴யே ।
கர்மேத³மநுமந்யந்தாம் ஸப²லம் ஸாத்⁴வநுஷ்டி²தம் ॥ 167॥
ஶ்வேதாத்³யா நகுலீஶாந்தா:ஸஶிஷ்யாஶ்சாபி தே³ஶிகா: ।
தத்ஸந்ததீயா கு³ரவோ விஶேஷாத்³கு³ரவோ மம ॥ 168॥
ஶைவா மாஹேஶ்வராஶ்சைவ ஜ்ஞாநகர்மபராயணா: ।
கர்மேத³மநுமந்யந்தாம் ஸப²லம் ஸாத்⁴வநுஷ்டி²தம் ॥ 169॥
லௌகிகா ப்³ராஹ்மணாஸ்ஸர்வே க்ஷத்ரியாஶ்ச விஶ: க்ரமாத் ।
வேத³வேதா³ங்க³தத்த்வஜ்ஞா:ஸர்வஶாஸ்த்ரவிஶாரதா:³ ॥ 170॥
ஸாங்க்²யா வைஶேஷிகாஶ்சைவ யௌகா³நையாயிகா நரா: ।
ஸௌரா ப்³ரஹ்மாஸ்ததா² ரௌத்³ரா வைஷ்ணவாஶ்சாபரே நரா: ॥ 171॥
ஶிஷ்டா:ஸர்வே விஶிஷ்டாஶ்ச ஶிவஶாஸநயந்த்ரிதா: ।
கர்மேத³மநுமந்யந்தாம் மமாபி⁴ப்ரேதஸாத⁴கம் ॥ 172॥
ஶைவா:ஸித்³தா⁴ந்தமார்க³ஸ்தா:²ஶைவா: பாஶுபதாஸ்ததா² ।
ஶைவா மஹாவ்ரதத⁴ரா:ஶைவா: காபாலிகா: பரே ॥ 173॥
ஶிவாஜ்ஞாபாலகா: பூஜ்யா மமாபி ஶிவஶாஸநாத் ।
ஸர்வே மமாநுக்³ரு’ஹ்ணந்து ஶம்ஸந்து ஸப²லக்ரியாம் ॥ 174॥
த³க்ஷிணஜ்ஞாநநிஷ்டா²ஶ்ச த³க்ஷிணோத்தரமார்க³கா:³ ।

அவிரோதே⁴ந வர்தந்தாம் மந்த்ரஶ்ரேயோऽர்தி²நோ மம ॥ 175॥
நாஸ்திகாஶ்ச ஶடா²ஶ்சைவ க்ரு’தக்⁴நாஶ்சைவ தாமஸா: ।
பாஷண்டா³ஶ்சாதிபாபாஶ்ச வர்தந்தாம் தூ³ரதோ மம ॥ 176॥
ப³ஹுபி: ⁴ கிம் ஸ்துதைரத்ர யேऽபி கேऽபிசிதா³ஸ்திகா: ।
ஸர்வே மாமநுக்³ரு’ஹ்ணந்து ஸந்த: ஶம்ஸந்து மங்க³ளம் ॥ 177॥
நமஶ்ஶிவாய ஸாம்பா³ய ஸஸுதாயாதி³ஹேதவே ।
பஞ்சாவரணரூபேண ப்ரபஞ்சேநாவ்ரு’தாய தே ॥ 178॥
இத்யுக்த்வா த³ண்ட³வத்³பூ⁴மௌ ப்ரணிபத்ய ஶிவம் ஶிவாம் ।
ஜபேத்பஞ்சாக்ஷரீம் வித்³யாமஷ்டோத்தரஶதாவராம் ॥ 179॥
ததை²வ ஶக்திவித்³யாம் ச ஜபித்வா தத்ஸமர்பணம் ।
க்ரு’த்வா தம் க்ஷமயித்வேஶம் பூஜாஶேஷம் ஸமாபயேத் ॥ 180॥
ஏதத்புண்யதமம் ஸ்தோத்ரம் ஶிவயோர்ஹ்ரு’த³யங்க³மம் ।
ஸர்வாபீ⁴ஷ்டப்ரத³ம் ஸாக்ஷாத்³பு⁴க்திமுக்த்யைகஸாத⁴நம் ॥ 181॥
ய இத³ம் கீர்தயேந்நித்யம் ஶ‍்ரு’ணுயாத்³வா ஸமாஹித: ।
ஸ விதூ⁴யாஶு பாபாநி ஶிவஸாயுஜ்யமாப்நுயாத் ॥ 182॥
கோ³க்⁴நஶ்சைவ க்ரு’தக்⁴நஶ்ச வீரஹா ப்⁴ரூணஹாபி வா ।
ஶரணாக³தகா⁴தீ ச மித்ரவிஶ்ரம்ப⁴கா⁴தக: ॥ 183॥
து³ஷ்டபாபஸமாசாரோ மாத்ரு’ஹா பித்ரு’ஹாபி வா ।
ஸ்தவேநாநேந ஜப்தேந தத்தத்பாபாத்ப்ரமுச்யதே ॥ 184॥
து:³ஸ்வப்நாதி³மஹாநர்த²ஸூசகேஷு ப⁴யேஷு ச ।
யதி³ஸங்கீர்தயேதே³தந்ந ததோ நார்த²பா⁴க்³ப⁴வேத் ॥ 185॥
ஆயுராரோக்³யமைஶ்வர்யம் யச்சாந்யத³பி வாஞ்சி²தம் ।
ஸ்தோத்ரஸ்யாஸ்ய ஜபே திஷ்ட²ம்ஸ்தத்ஸர்வம் லப⁴தே நர: ॥ 186॥
அஸம்பூஜ்ய ஶிவஸ்தோத்ரம் ஜபாத்ப²லமுதா³ஹ்ரு’தம் ।
ஸம்பூஜ்ய ச ஜபே தஸ்ய ப²லம் வக்தும் ந ஶக்யதே ॥ 187॥
ஆஸ்தாமியம் ப²லாவாப்திரஸ்மிந்ஸங்கீர்திதே ஸதி ।
ஸார்த⁴மம்பி³கயா தே³வ: ஶ்ருத்யைவம் தி³வி திஷ்ட²தி ॥ 188॥

தஸ்மாந்நப⁴ஸி ஸம்பூஜ்ய தே³வதே³வம் ஸஹோமயா ।
க்ரு’தாஞ்ஜலிபுடஸ்திஷ்ட²ம்ஸ்தோத்ரமேதது³தீ³ரயேத் ॥ 189॥
இதி ஶ்ரீஶிவமஹாபுராணே ஸப்தம்யாம் வாயவீயஸம்ஹிதாயாம்
உத்தரக²ண்டே³ ஏகத்ரிம்ஶாத்⁴யாயாந்தர்க³தம் உபமந்யுக்ரு’தம்
ஶிவஸ்தோத்ரம் ஸமாப்தம் ।
ஶிவபுராண । வாயவீயஸம்ஹிதா । உத்தரபா⁴க³ 2 । அத்⁴யாய 31/1-188॥

shivapurANa . vAyavIyasaMhitA . uttarabhAga 2 . adhyAya 31/1-188..

Proofread by PSA Easwaran

Upamanyuproktam Shiva Stotram

pdf was typeset on February 10, 2025

Please send corrections to sanskrit@cheerful.com

upamanyuproktaMshivastotram.pdf 15


	Document Information
	Document Text
	Document Credits

